
ՈՐՈՇՈՒՄ 

 
ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ Գ. ՆԺԴԵՀԻ  
Հ. 56Ա ՇԵՆՔԻ Հ. 506/1 ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 
Ղեկավարվելով Հայաստանի Հանրապետության քաղաքացիական օրենսգրքի 34-րդ գլխի 

կանոններով, Երևան քաղաքի ավագանու 2014 թվականի դեկտեմբերի 23-ի հ. 270-Ն որոշմամբ 
հաստատված հավելվածի 3-րդ կետով` 

Երևան քաղաքի ավագանին որոշում է. 
1. Թույլատրել Երևանի քաղաքապետին Երևան համայնքի սեփականություն համարվող 

Գ.Նժդեհի փողոցի հ.56ա շենքի հ.506/1`18.6քմ ընդհանուր մակերեսով սենյակը (անշարժ գույքի 
սեփականության (օգտագործման) իրավունքի գրանցման 30.03.2015թ. N 30032015-01-0131 
վկայական) սեփականության իրավունքով անհատույց օտարել (նվիրել) Աննա Մովսիսյանին: 

 
 

ԵՐԵՎԱՆԻ ՔԱՂԱՔԱՊԵՏ                                                                                  Տ. ՄԱՐԳԱՐՅԱՆ 
 



ՏԵՂԵԿԱՆՔ-ՀԻՄՆԱՎՈՐՒՈՄ 
 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ Գ. ՆԺԴԵՀԻ Հ. 56Ա ՇԵՆՔԻ 
Հ.506/1  ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ  ԱՎԱԳԱՆՈՒ 

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ 
 
Ներկայացվող նախագծով նախատեսվում է Երևան համայնքի սեփականություն 

հանդիսացող Շենգավիթ վարչական շրջանի Գ.Նժդեհի փողոցի հ.56ա շենքի հ.506/1 18.6քմ ընդհանուր 
մակերեսով բնակարանը  (անշարժ գույքի նկատմամբ իրավունքների պետական գրանցման 
30.03.2015թ. N30032015-01-0131 վկայական) անհատույց սեփականության իրավունքով տրամադրել 
այն զբաղեցնող Աննա Մովսիսյանին:  

Աննա Մովսիսյանը Գ.Նժդեհի փողոցի հ.56ա շենքում բնակվում է դեռևս 1998 թվականից՝ իր 
ծնողների և եղբոր ընտանիքի հետ միասին զբաղեցնելով հ.506 և հ.508  համապատասխանաբար 16.7քմ 
ու 16.7քմ մակերեսներով սենյակները, որոնք  ընդհանուր համատեղ սեփականության իրավունքով 
պատկանում է վերջիններիս: 

Հետագայում,  2011թ. Աննա Մովսիսյանը տեղափոխվել է հարևանությամբ գտնվող հ.506/1 
սենյակը և կատարում է բնակարանի վերաբերյալ բոլոր անհրաժեշտ վճարումները: 

Շենգավիթ վարչական շրջանի ղեկավարի կողմից ներկայացվել է միջնորդագիր, համաձայն 
որի՝ առաջարկվել է Գ.Նժդեհի փողոցի հ.56ա շենքի հ.506/1 բնակարանը տրամադրել բնակարանը 
զբաղեցնող Աննա Մովսիսյանին, հաշվի առնելով նաև այն հանգամանքը, որ քննարկվող 
բնակարանում բնակվում է իր անչափահաս երկու երեխաների հետ միասին, գտնվում է հղիության  
մեջ և սպասում է զույգ երեխաների: 

ՀՀ կառավարությանն առընթեր անշարժ գույքի կադաստրի պետական կոմիտեի 
աշխատակազմի տեղեկատվական տեխնոլոգիաների կենտրոնի ստորաբաժանման ղեկավարի 
09.07.2015թ. N ԿԽ-2/4526  գրության տրված տվյալների համաձայն` Աննա Մովսիսյանի կողմից վերջին 
հինգ տարվա ընթացքում անշարժ գույքի օտարում և գրանցում չի կատարվել:   

Երևան քաղաքի ավագանու 2014 թվականի  դեկտեմբերի 23-ի հ. 270-Ն որոշման հավելվածի 
/Ծրագրի/ 3-րդ կետի համաձայն` Երևան քաղաքի սեփականություն համարվող գույքը կարող է 
անհատույց օտարվել միայն Երևան քաղաքի ավագանու որոշմամբ, բացառությամբ` Ծրագրի 4-րդ 
կետի:  

Ծրագրի 4-րդ կետով նախատեսված իրավական և /կամ/ փաստական հանգամանքների 
առկայության դեպքում Երևան քաղաքի սեփականություն համարվող բնակարանները, բնակելի 
տները և բնակելի տարածքները կարող են սեփականության իրավունքով անհատույց փոխանցվել 
քաղաքացիներին` Երևանի քաղաքապետի որոշմամբ: 

Հաշվի առնելով այն հանգամանքը, որ տվյալ դեպքում բացակայում են երևան քաղաքի 2014 
թվականի  դեկտեմբերի 23-ի հ. 270-Ն որոշման հավելվածի /Ծրագրի/ 4-րդ կետի 1-ից 7-րդ 
ենթակետերով նախատեսված իրավական և /կամ փաստական հանգամանքները, ուստի, ք. Երևան, 
Գ.Նժդեհի փողոցի հ.56ա շենքի հ.506/1՝18.6քմ հասցեում գտնվող գույքի անհատույց օտարման համար 
անհրաժեշտություն է առաջացել ընդունելու համապատասխան որոշում: 

 
 
 
ԵՐԵՎԱՆԻ ՔԱՂԱՔԱՊԵՏ                                                                              Տ. ՄԱՐԳԱՐՅԱՆ 



 
ՏԵՂԵԿԱՆՔ 

 
«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ Գ. ՆԺԴԵՀԻ Հ. 56Ա ՇԵՆՔԻ Հ.506/1 

ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ 

ԾԱԽՍԵՐՈՒՄ ՍՊԱՍՎԵԼԻՔ  ՓՈՓՈԽՈՒԹՅՈՒՆՆԵՐԻ ՄԱՍԻՆ 
 
 

Երևան քաղաքի ավագանու «Երևան համյանքի սեփականություն համարվող բնակարանն 
անհատույց օտարելու մասին» որոշման նախագծի ընդունման կապակցությամբ Երևանի բյուջեում 
չի նախատեսվում եկամուտների և ծախսերի փոփոխություն: 
 

ՏԵՂԵԿԱՆՔ 
 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ Գ. ՆԺԴԵՀԻ Հ. 56Ա ՇԵՆՔԻ Հ.506/1 
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ 

ՆԱԽԱԳԾԻ  ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՈՐՈՇՈՒՄՆԵՐԻ ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ 

 
 

Երևան քաղաքի ավագանու «Երևան համայնքի սեփականություն համարվող բնակարանն 
անհատույց օտարելու մասին» որոշման նախագծի ընդունման առնչությամբ այլ իրավական 
ակտերում փոփոխություն կատարելու անհրաժեշտություն չկա: 
 
 

ԵՐԵՎԱՆԻ ՔԱՂԱՔԱՊԵՏ                                                                            Տ. ՄԱՐԳԱՐՅԱՆ 
 


